
ALTERNATIVA VECIÑAL  PIDE A NULIDADE DA RPT POR INCUMPLIR A LEXISLACIÓN SEGUIR PERMITINDO O ACCESO A DEDO Á HORA DE TRABALLAR NO CONCELLO.-

A RPT (Relación de Postos de Traballo) aprobada no pleno de 23 de maio de 2018 cos votos á favor do PSOE ,PP e BNG(os dous últimos vía abstención) contempla diversas ilegalidades e pretende consolidar 25 postos de traballo (aparte dos 37 polos que está procesado un excalde),inicialmente designados sen ningún tipo de procesos de selección ou para funcións distintas das que en principio foron contratados.A omisión de responsabilidades e posible prevaricación por parte de responsables políticos do Concello permitiu a súa inclusión  por fallo xudicial na prantilla do mesmo .Dos 140 traballadores e traballadoras do Concello só a Secretaria ,o Interventor , o personal da Policía Local e 5 funcionarios entraron por un proceso selectivo que garante a igualdade de oportunidades.


É por iso que Alternativa Veciñal do Carballiño, grupo de afiliación individual independente de calquer partido, presenta un recurso de reposición pedindo a nulidade da RPT previo á impugnación ante un Xulgado Contencioso Administrativo.


Das 23 alegacións que AV presentou á RPT encamiñadas á organización interna do personal do Concello foron rexeitadas 14 en base a informes de parte encargados a unha empresa externa pagada polo Concello, incomprensiblemente avalados por funcionarios da casa aos que se lles sube o nivel( do 28 ao 30), co correspondente incremento salarial sen ningún informe xustificativo.


Entre as principais alegacións rexeitadas figura a relativa ao incremento salarial do 4’8% ,cando a lei só permite o 1%.Pretendese xustificar a medida en base a que no hai RPTs anteriores valoradas.AV presentou copia da do 2000-2001  e varias fotocopias de BOPs provinciais nas que se demostra o contrario.Ademais que a pretendida suba do 4´8% é un engano con fins electoralistas dado que é distribuido en varios anos.Se se actualiza anualmente a RPT como debería ser ,cousa que non fixeron nin Marnotes nin Fumega ,xá temos  o incremento salarial desexado.

Outra alegación básica rexeitada é a que supón cubrir xá a vacante de tesourería con funcionario/a de habilitación nacional según establece o Real Decreto de 18 de marzo de 2018 e que permitiría o cumplimento do acordo unánime do pleno do 2015 no que se decidiu a recuperación da xestión do servizo de recadación.Sospeitamos que intereses personales e de proteccionismo de personal interino do grupo de goberno e do PP, están levando ao boicot deste acordo , sen importarlles os prexuizos que lle reporta ás arcas do concello a concesión externalizada deste servizo e as molestias á cidadanía á hora efectuar os pagos.

Rexeitanse alegacións varias relativas á ocupación por personal interino de postos que por lei deberían cubrirse no prazo de tres anos.Moitas actividades propias de funcionarios están sendo desempeñadas por personal laboral contra toda legalidade e en moitos casos sen titulación e coñecementos específicos para a función a realizar.

A RPT non recolle o catálogo de postos de segunda actividade da Policía Local (art. 70 Lei 4/2007 de 20 de abril de Coordinación de Policias Locais).Este dato é fundamental á hora da asignación orzamentaria.

Asignase doblemente o complemento de perigosidade e penosidade a funcionarios de seguridade que xá o perciben , conceptos  xá valorados na RPT 2000/2001.


Ocultase a condición de vacantes de 10 postos, co cal se impide que saian a oferta pública emprego.


E en canto á conversión por fallo xudicial dun contrato laboral temporal en indefinido non fixo, recordamoslle aos responsables do  actual goberno municipal ( e aos anteriores) a responsabilidade que teñen  de cumplir o punto 2 da disposición 30 da Lei 3/2017 de 27 de xuño no senso de “velar para evitar calquer tipo de irregularidade na contratación laboral que poida dar lugar á conversión dun contrato laboral temporal en indenido non fixo”.Diso falaremos outro día.
Alternativa Veciñal confiaba en que Paco Fumega iniciase outro sistema de proceder á hora de organizar o traballo interno do Concello no que se inviste cerca dos 3 millóns de euros, a terceira parte do orzamento.Gasto en personal que se incrementa ao ter que recurrir continuamente a subcontratas de traballo con autónomos e empresas particulares ( privatizacións de servizos aparte), cousa que non pasaría de administrar como é debido os recursos materiais e humanos do propio concello.


Ata o momento, incumpliu prácticamente todo o acordado con Alternativa Veciñal para proceder á aprobación dos orzamentos do 2017, e agora aliase co PP para facer políticas de dereita de malgasto de recursos e de continuismo no sistema caciquil de contratación de personal.



Alternativa Veciñal do Carballiño ,3 de xullo de 2018


Bernardo García, portavoz de Alternativa Veciñal
